
REFUTACION DA MUSA, MANUEL FORCADELA

Carlos L. Bernardez

Nunha ocasion precedente e referindome ¢ anterior libro de Manuel Forcadela (Tomifio,
1958), Morte do fadista (Espiral Maior, A Coruna, 2000), dicia que a stia obra atinxira un
repouso distante, saudoso e 6 tempo pleno de lucidez. Este proceso ten unha continuacioén
ben perceptible en Refutacion da musa, libro que mereceu o premio Aula de Poesia de
Barcelona e mais o Premio da Critica Espafiola, no seu apartado de Lingua Galega.

Como no seu anterior poemario, Forcadela constrie un mundo concentrado, cheo de
referencias miticas e metaliterarias, nas que o mundo grecolatino ten unha presencia im-
portante, elaborado nunha requintada estructura formal e empefiado na introspeccion pro-
funda, na reflexion sobre as chaves da creacion poética e cultural do home occidental, un
home herdeiro da cultura e da retorica clasica e sempre situado a carén do abismo, entre
a razon e a pulsion, nesa tension clasico-roméntica que caracteriza boa parte da nosa cul-
tura desde o século XVIII, desde ese momento fulcral no que se crea a nosa modernidade
estética e filosofica.

Porque Refutacion da musa aparece xa desde o propio titulo esa tension tan caracteris-
tica da cultura occidental na que sempre esta 6 fondo o ideal clésico, que en momentos
historicos se tenta recompor, como se se tratase dunha unidade perdida. Xa Hegel refle-
xionaba sobre a imposibilidade de recuperarmos o perdido, o ideal clasicista.

Esta perda formulase en toda a nosa tradicion cultural como autoconciencia do suxeito,
o que na poesia de Forcadela ¢ mais que evidente, un suxeito que nunca mais podera ser
inxenuo, ainda que si sentimental. O tomar conciencia de si [120] mesmo fronte ¢ outro
perde a inxenuidade que a inmediatez implica, e xa sempre semellante autoconciencia
acompanara a calquera pretension de relacion co clasico. Este proceso que se fai explicito
en moitos momentos da cultura literaria e plastica occidentais ¢ en Refutacion da Musa
un elemento nuclear e deixa en evidencia a fractura que sempre acompaiara a lucidez.

O distanciamento que esta fractura introduce na nosa construccion cultural provoca a
reafirmacion dunha das categorias centrais da nosa ollada contemporanea, a ironia, ironia
que aparece longamente en Refutacion da Musa. A ironia que refuga o programa marcado
pola tradicion do ideal clésico, que o “refuta”, pero que tamén rexeita a propia necesidade
de distanciamento; un poema como “Galeria de femias” ¢ un magnifico exemplo. Lendo
Refutacion da musa reafirmamonos na nosa vision de que temos conciencia de que cal-
quera recurso € sé iso, unha forma de linguaxe ou de estilo, que soamente ¢ unha ficcion.

Forcadela incorpora esa ironia distanciada xa desde a cita de Nietzsche e desde o seu
poema inicial “Proemio” no que se dirixe & musa manifestando que a sua Unica realidade
¢ como linguaxe:



Se heroicos xa sabemos que pouco en ti é real
E nada conmemoras por riba da linguaxe [...]
Que nunca saiban ver que es néboa soamente

A tension clasico-romantica, & que faciamos referencia 6 falarmos da razén e a pulsion,
¢ outra das claves estructurais e tematicas do libro, poemas como “Carl Gaspar Friedrich”
son un bo exemplo. Nel evocase a Alemafia romantica por medio da alusion 6 gran pintor
romantico Caspar David Friedrich; outro exemplo pode ser “Caida do imperio romano”
co tipico tema clasico-romantico da ruina evocada. Neste equilibrio entre estes dous polos
da nosa tradicion cultural Forcadela actia como os grandes constructores da modernidade
para os que a literatura e a arte xa non estaba referida a grandes ideais cognoscitivos, re-
lixiosos ou morais, sendn a un ideal especificamente estético no que a linguaxe reina como
un deus, velaqui como o expresa no poema “Salmos”:

Mais souben finalmente que existe, que pertences
4 vacua monarquia da linguaxe,

dominio establecido no punto cenital

que axunta a presuncion e a realidade

O discurso do poeta “nitrese aqui de si mesmo”, como afirma noutro lugar, o discurso
do poeta mais tamén o da propia linguaxe:

Pois deben os poetas tratar co creador
que asoma en cada signo da linguaxe,
e seren asi deuses, tamén 4 stia maneira.

Paira 6 longo de todo o poemario unha antiépica contemporanea que tamén ¢ un ma-
nifesto recofiecemento dun ideal clésico imposible, pénsese no ironico poema “Galeria de
femias portentosas” e en especial a parte titulada “Cabaret”.

A pesar desa imposibilidade de ideal, Forcadela ofrécenos cos seus poemas a ofrenda,
no mais puro sentido clasicista, da beleza, ese remol dunha idade de ouro quizais nunca
existente, ¢ xunto con ela unha licida e ironica lectura do mundo desde a clarividencia e
a sutileza, desde a linguaxe, para traducir o mundo, xa que irremediabelmente non pode-
mos construilo.



